
Hans Enoksen 

Partii Naleraq 

 

Nunatta Arsaattarfissaanut suliniutip pilersaarusiarineqarnerata killiffia 

 

Asasara Hans Enoksen, 

 

Timersornermut timigissarnermullu tunngasumik Inatsisartut inatsisaannut siunnersuum-

mik siullermeertumik suliarinninnermi ulloq 14. april 2016 Nunatta Arsaattarfissaanut 

suliniummut pilersaarutip killiffia apeqqutigivat, tamatumunngalu atatillugu Ineqarnermut, 

Sanaartornermut Attaveqarnermullu Naalakkersuisoqarfimmut suliaq killisiulaariarlugu 

allakkakkut akissuteqarfigissavagit. 

 

Nunatta Arsaaffissaa pillugu pilersaarusiortoqarnissaanut S&M Verkis isumaqatigiissute-

qarfigineqarnikuusoq Ineqarnermut, Sanaartornermut Attaveqarnermullu Naalakkersui-

soqarfik ilisimatitsivoq. S&M Verkis-ip pilersaarutit malillugit suliniummut pilersaarusiaq 

ulloq 31 marts 2016 tunniuttussaagaluarpaat. S&M Verkis-ili sapaatit akunnerinik sisa-

manik piffissaliussap ilaneqarnissaanut noqqaassuteqarsimavoq, arsaattarfissuarnik kul-

tureqarnikkut pisussanik aamma atorneqarsinnaasut pillugit paasiniaasimanerminni paa-

siniaaffigisaat akissuteqarsimannginnerat pissutigalugu. 

 

Piffissap sivitsorneqarnissaanik noqqaassut akuerineqarpoq, arsaattarfimmi innaallagis-

samik atuinerup nukissamillu pilersorneqarnerata annertussusaanik naatsorsuinissamut 

paasissutissat taakku pisariaqarluinnaramik, taamatuttaarlu suliniummut pilersaarutip 

naammassinissaanut. 

 

Suliniummut pilersaarutip Inatsisartut piffissaliussaa nallertinnagu saqqummiunneqarnis-

saanut piareerneqassasoq suli naatsorsuutigineqarpoq. 

